ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ՄԱՐՏԻ 12-Ի «ԳՆՄԱՆ ԳՈՐԾԸՆԹԱՑՆԵՐԸ ՍԱՀՄԱՆԵԼՈՒ ՄԱՍԻՆ» N 296-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ»
 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

        Իրավական ակտի անհրաժեշտությունը (նպատակը)
Հայաստանի Հանրապետությունում կորոնավիրուսային վարակի (CՕVID-19) կանխարգելման, վերահսկման, բուժման և այլ համալիր միջոցառումների շրջանակում անհրաժեշտ գնոււմներն իրականացվում են ՀՀ կառավարության 2020 թվականի մարտի 12-ի թիվ 296-Ա որոշման համաձայն: 
2021 թվականից գնման ընթացակարգերի գերակշռող դեպքերը առողջապահական կազմակերպությունների մասով են: Հաշվի առնելով այն հանգամանքը, որ COVID-19-ով պայմանավորված համաճարակային իրավիճակը շարունակում է ամբողջ աշխարհում մնալ լարված, իսկ վիրուսը շատ արագ մուտացվում է` ի հայտ բերելով նոր շտամներ, ինչը հանգեցնում է գնման գործընթացների պլանավորման անհնարինության, ուստի նպատակահարմար չէ ամբողջովին ուժը կորցրած ճանաչել ՀՀ կառավարության մարտի 12-ի 296-Ա որոշումը: Ներկայում Առողջապահության նախարարությունը մեկ անձից գնում իրականացնում է հազվադեպ, հրատապ, անհետաձգելի դեպքերում: Առողջապահական կազմակերպությունները շրջան առ շրջան համավարակով պայմանավորված անկանխատեսելիորեն են վերապրոֆիլավորվում որպես կորոնավիրուսային հիվանդությամբ հաստատված ախտորոշմամբ անձանց բժշկական օգնություն և սպասարկում իրականացնող կազմակերպությունների, ուստի` նրանց կողմից ևս անհնար է պլանավորել և գնման ընթացակարգերով իրականացնել ապրանքների և ծառայություների ձեռքբերումը: Առողջապահության նախարարությունը այս գործընթացում իրականացնում է միայն առողջապահական կազմակերպությունների ներկայացրած ծախսերի ֆինանսավորումը: 
Հաշվի առնելով վերը նշվածը, ինչպես նաև ի կատարումն Հայաստանի Հանրապետության վարչապետի 2021 թվականի օգոստոսի 19-ի N 02/16.16/28259-2021 հանձնարարականի` սույն նախագծով նախատեսվում է խմբագրել 1-ին կետի 1-ին և 2-րդ ենթակետերը:
        Ընթացիկ իրավիճակը և խնդիրները
        Ներկայում Հայաստանի Հանրապետության կառավարության 2020 թվականի մարտի 12-ի N 296-Ա որոշման 1-ին կետի 2-րդ ենթակետի համաձայն`  գործարքները կարող են կատարվել առանց գրավոր պայմանագրերի կնքման՝ վճարումները կատարելով նաև հաշիվ-ապրանքագրի կամ հսկիչ դրամարկղային մեքենայի կտրոնի հիման վրա, ինչպես նաև բացառիկ դեպքերում առանց վերջիններիս առկայության: Սույն կետով նախատեսված գործարքների դիմաց վճարումները կարող են կատարվել նաև Հայաստանի Հանրապետության կառավարության 2018 թվականի հունիսի 15-ի N 706-Ն որոշմամբ հաստատված կարգի 58-րդ կետով նախատեսված կարգով` Հայաստանի Հանրապետության կառավարության կողմից սահմանված չափաքանակների հիման վրա բանկային վճարային քարտերով շրջանառվող միջոցներից վճարումներ կատարելու ձևով: 
          Կարգավորման նպատակը և բնույթը
         Հայաստանի Հանրապետությունում կորոնավիրուսային վարակի (COVID-19) կանխարգելման, վերահսկման, բուժման և այլ համալիր միջոցառումների շրջանակում պատվիրատուների կողմից ապրանքների, աշխատանքների և ծառայությունների ձեռքբերումը առանց գրավոր պայմանագրերի կնքման՝ վճարումները կատարելով նաև հսկիչ դրամարկղային մեքենայի կտրոնի հիման վրա և առանց դրա նախատեսվում է բացառել` սահմանելով, որ վճարումները կարող են կատարվել կամ գրավոր պայմանագրերի կամ հաշիվ-ապրանքագրերի հիման վրա:  
Նախագծի ընդունումն  այլ իրավական ակտերում փոփոխությունների կամ լրացումների անհրաժեշտություն չի առաջացնում:
Նախագծի մշակման համար կիրառված իրավական ակտերն են` «Նորմատիվ իրավական ակտերի մասին» Հայաստանի Հանրապետության օրենքը:
Նախագծի մշակման գործընթացում ներգրավված ինստիտուտները և անձինք

Նախագծի մշակմանը մասնակցել են Առողջապահության նախարարության ֆինանսատնտեսագիտական վարչության աշխատակիցները:
 Իրավական ակտի կիրառման դեպքում ակնկալվող արդյունքը
Նախագծի ընդունման կապակցությամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չի առաջանա:
Նախագծի ընդունման կապակցությամբ Հայաստանի Հանրապետության պետական բյուջեում կամ տեղական ինքնակառավարման մարմինների բյուջեներում փոփոխություններ չեն սպասվում:
«Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ» 

